
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
শ্মশানের ফুল।


ভ্রম মাথা আশা নাম,   ভ্রমে সিদ্ধ মনস্কাম

বিজড়িত ভ্রম হাসি কি আসল-নকলে

ওরে আশা তোর প্রেমে পাগল কি সকলে?

ঐ ফুল ফুটেছিল   কত শোভা বিতরিল

কেন আশা সেই ফুল বৃন্তচ্যুত করিল?

ছিন্নবৃত্ত হ’তে আহা কত অশ্রু ঝরিল।—

নিশ্চয় দু'দিন পরে   ফুলটী যে যেত ঝ’রে

সুবাস সুশোভা তার কিছুইন রহিত।–

কে না জানে তরুটিও শুকাইয়া যাইত?

এমন নিঠুরা তুই   জানিলে কি তোরে ছুঁই

নয়নে নয়ন রাখি মণিহারা হই কি?

হৃদয় বদল করে সহচরী করি কি?

ওরে মায়াবিনী আশা   এই তোর ভালবাসা

তোর মনে এই ছিল কে তা আগে জানিত

তাহ’লে যে তোর তরে কে ওরূপে কাঁদিত?

তোর মুখে দিয়ে ছাই,   মাপ চেয়ে তোর ঠাঁই

আলাই বালাই নিয়ে যেতাম যে চলিয়া।

তোর পানে মুখ তুলে আরত না চাহিয়া।

কেন লোকে নাহি বুঝে  এত শক্তি তোর ভুজে

মরীচিকা কত শত হেরি তোর ছলনে

নিরাশার বিভীষিকা দহে তোর বিহনে।

		 এই পাতা শেষ সম্পাদিত হয়েছে ০৪:৫৮টার সময়, ২৪ ডিসেম্বর ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

